
ANNOTATION 
Objective: The study of the effect of GM-soi on the normal microflora of the colon in experimental 
animals. 
Methods: To achieve the set goal do this, 90 toothless male feathers were involved in the study, 
which were divided into 3 groups: group 1 - intact white toothless feathers (n = 30) in the standard 
vivarium diet, not containing soybeans without GM or GM; Group 2 - white rats (n = 30) comprising 
soy without GM in the standard vivarium diet; Group 3 - white rats (n = 30) coated with GM soy in 
the standard vivarium diet. Bacteriological researches of intestinal mass of proteinaceous 
invertebrates were conducted. To determine the effect of GM soybeans, bacteriological studies of the 
colon of white outbred rats were carried out. The study studied 9 microorganisms from among the 
representatives of the colon microflora. 
Results: Analysis of the obtained results showed that the symptoms of colon dysbacteriosis were 
observed at the end of the observation period in laboratory animals that consumed GM soybeans. 
This situation is manifested in the following: the index of Bifidobacterium spp and Lactobacillus spp 
was significantly reduced by 2.43 and 3.05 times in animals that consumed GM soy compared to 
intact rats, which was interpreted as the first element of dysbiosis formed under the influence of GM 
soy. It has been proven that the germination of lactose-negative strains, the absence of lactose-positive 
strains is the second element of colon dysbiosis. In the main group, Enterobacter spp and Proteus spp 
increased by 4.54 and 3.75 times, respectively, compared with the control group, which turned out to 
be the third element of colon dysbiosis. if the representative of the indigenous microflora - non-
pathogenic Streptococcus spp in the main group significantly decreased up to 1.47 times compared 
with intact laboratory animals, then the quantitative indicator of Staphylococcus spp significantly 
increased up to 1.50 times. This intergroup discrepancy has been interpreted as the fourth element of 
colonic dysbiosis. A significant increase in the quantitative index of Candida spp up to 1.94 times in 

outbred rats fed with GM soy, compared with those not fed with this product, is indicated as the fifth 
element of colon dysbiosis. GM soybeans have been shown to be the main factor causing this. 
Conclusions: In 2 out of 9 studied microorganisms (Staphylococcus spp, Candida spp), intergroup 
differences were not revealed, they were quantitatively close to each other. If all 5 of the listed 
elements of dysbiosis were present in laboratory animals that consumed GM soybeans, then they 
clearly did not appear in white outbred rats that consumed non-GM soybeans. In intact laboratory 
animals (group 1) there are no signs of dysbiosis, in animals fed non-GM soy (group 2) signs of 
dysbiosis are poorly developed (I degree of dysbiosis), and in those fed with GM soy, signs of 
dysbiosis are clearly expressed (II degree of dysbiosis). This situation was explained by the 
unfamiliarity of GM soybean in the organism of rats, the low resistance of both studied strains of 
microorganisms to environmental factors. 
Keywords: GMO soy, white outbred rats, normal microflora, dysbiosis. 

АННОТАЦИЯ 

Мақсад: Ген-модификацияланган соянинг тажриба хайвонлари йўғон ичак меъёрий 
микрофлорасига таъсирини ўрганиш. 
Материал ва Методлар: Қўйилган мақсадни амалга ошириш учун жами эркак жинсига 
мансуб 150-180 грамм вазндаги 90 та оқ зотсиз каламушлар тадқиқотга олинди, улар 3 та 
гуруҳга бўлинди: 1-гуруҳ - стандарт виварий рационида бўлган, ГМ-ли ёки ГМ-сиз соя билан 
боқилмаган интакт оқ зотсиз каламушлар (n=30); 2-гуруҳ - стандарт виварий рационига ГМ-
сиз соя киритилган оқ зотсиз каламушлар (n=30); 3-гуруҳ - стандарт виварий рационига ГМ-
соя билан боқилган оқ зотсиз каламушлар (n=30). Ген-модификацияланган соянинг таъсирини 
аниқлаш учун оқ зотсиз каламушлар йўғон ичак массаси бактериологик текширишлар 
ўтказилди. Тадқиқотда йўғон ичак микрофлора вакилларидан 9та микроорганизм ўрганилди. 
Натижалар: Олинган натижалар таҳлили шуни кўрсатганки, ГМ-соя истеъмол қилган 
лаборатория хайвонларида кузатув даври охирида йўғон ичак дисбиози аломатлари 
кузатилган. Ушбу ҳолат қуйидагиларда намоён бўлган. Bifidobacterium spp ва Lactobacillus spp 
кўрсаткичи ГМ-соя билан боқилган хайвонларда интакт каламушларга нисбатан  2,43 ва 3,05 
мартага ишонарли камайган, ушбу ҳолат ГМ-соя таъсирида шаклланган дисбиознинг биринчи 
элементи сифатида талқин этилган. ГМ-соя билан боқилган оқ зотсиз каламушларда, 
интактлардан фарқли равишда лактоза негатив Escherichia coli унган (интакт хайвонларда 
унмаган), шунга мос равишда лактоза мусбат Escherichia coli унмаган, интактларда бунинг 
тескариси бўлган. Лактоза негатив штаммлар униши, лактоза позитив штаммлар 
аниқланмагани йўғон ичак дисбиозининг иккинчи элементи эканлиги исботланган. Асосий 
гуруҳда Enterobacter spp ва Proteus spp назорат гуруҳига нисбатан мос равишда 4,54 ва 3,75 
мартага купайгани аниқланган, бу ҳолат йўғон ичак дисбиозининг учинчи элементи эканлиги 
исботланган. индиген микрофлора вакили патогенмас Streptococcus spp асосий гуруҳда интакт 
лаборатория хайвонларига нисбатан 1,47 мартагача ишонарли камайган бўлса, Staphylococcus 
spp миқдорий кўрсаткичи эса 1,50 мартагача ишонарли ошган. Бу гуруҳлараро номувофиқлик 
йўғон ичак дисбиозининг тўртинчи элементи сифатида талқин этилган. Candida spp миқдорий 
кўрсаткиичи ГМ-соя билан боқилган оқ зотсиз каламушларда, ушбу маҳсулот билан 
боқилмаганларга нисбатан 1,94 мартагача ишонарли ошгани йўғон ичак дисбиозининг 

бешинчи элементи сифатида кўрсатиб берилган.  Бунга сабабчи бўлган асосий омил ГМ-соя 
эканлиги кўрсатиб берилди. 
Хулоса: Ўрганилган 9 та микроорганизмдан 2 тасида (Staphylococcus spp, Candida spp) 
гуруҳлараро тафовут аниқланмаган, улар миқдор жиҳатдан бир бирига яқин бўлган. ГМ-соя 
билан боқилган лаборатория хайвонларида дисбиознинг барча келтирилган 5 та элементи 
мавжуд бўлса, ГМ-сиз соя истеъмол қилган оқ зотсиз каламушларда улар яққол намоён 
бўлмаган. Интакт лаборатория хайвонларида (1-гуруҳ) дисбиоз белгилари йўқ, ГМ-сиз соя 
билан боқилганларда (2-гуруҳ) дисбиоз белгилари заиф ривожланган (дисбиознинг I-
даражаси), ГМ-соя билан боқилганларда дисбиоз белгилари яққол намоён бўлган 
(дисбиознинг II-даражаси). Бу ҳолат оқ зотсиз каламушлар организми учун соянинг 
нотанишлиги, ташқи муҳит омилларига ўрганилаётган иккала микроорганизм штаммларининг 
резистентлиги пастлиги билан изоҳланди. 
Калит сўзлар: ГМО-соя, оқ зотсиз каламушлар, меъёрий микрофлора, дисбиоз. 

АННОТАЦИЯ 

Цель: Изучение влияния генно-модифицированого сои на нормальную микрофлору толстого 
кишечника экспериментальных животных. 
Методы: Для достижения поставленной цели были набраны общее 90 белых безпородных 
крыс мужского пола, в массе 150-180 грамм и они разделены на 3 группы: 1-группа крысы, 
которые были в стандартном виварии, которые не получавшие с ГМ-ые или без ГМ-ые соей 
(n=30); 2-группа - безпородные крысы, которые были в стандартном виварии в рационе 
получавшие без ГМ-сои (n=30); 3-группа - безпородные крысы, которые были в стандартном 
виварии в рационе получавшие ГМ-соей (n=30). Чтобы определить влияние ГМ-сои были 
проведены бактериологические исследования толстой кишки белой безпородной крыс. В 
исследовании  изучено 9 микроорганизмов из числа представителей микрофлоры толстой 
кишки. 
Полученные результаты: Анализ полученных результатов показал, что симптомы 
дисбактериоза толстой кишки наблюдались в конце срока наблюдения у лабораторных 
животных, потреблявших ГМ-сою. Эта ситуация проявляется в следующем: показатель 
Bifidobacterium spp и Lactobacillus spp достоверно снижен в 2,43 и 3,05 раза у животных, 
употреблявших ГМ-сою по сравнению с интактными крысами, что интерпретировалось как 
первый элемент дисбиоза, сформировавшийся под влиянием ГМ-сои. У белых беспородных 
крыс, кормленных ГМ-соей, в отличие от интактных животных лактозонегативные Escherichia 
coli прорастали (у интактных животных не прорастали), соответственно лактозопозитивные 
Escherichia coli не прорастали, а все было наоборот у интактных животных. Доказано, что 
прорастание лактозонегативных штаммов, отсутствие лактозопозитивных штаммов является 
вторым элементом дисбиоза толстой кишки. В основной группе Enterobacter spp и Proteus spp 
увеличились в 4,54 и 3,75 раза соответственно по сравнению с контрольной группой, что 
оказалось третьим элементом дисбиоза толстой кишки. если представитель индигенной 
микрофлоры – непатогенные Streptococcus spp в основной группе достоверно снижались до 
1,47 раза по сравнению с интактными лабораторными животными, то количественный 
показатель Staphylococcus spp достоверно увеличился до 1,50 раз. Это межгрупповое 
несоответствие было интерпретировано как четвертый элемент дисбиоза толстой кишки. 

Достоверное повышение количественного показателя Candida spp до 1,94 раза у белых 
беспородных крыс, кормленных ГМ-соей, по сравнению с не кормленными этим продуктом, 
указывается как пятый элемент дисбиоза толстой кишки. Было показано, что основным 
фактором, вызывающим это, является ГМ-сои. 
Выводы: У 2-х из 9-ти исследованных микроорганизмов (Staphylococcus spp, Candida spp) 
межгрупповые различия не выявлены, они количественно были близки друг к другу. Если все 
5 перечисленных элементов дисбиоза присутствовали у лабораторных животных, 
употреблявших ГМ-сою, то они явно не проявлялись у белых беспородных крыс, 
употреблявших не-ГМ сою. У интактных лабораторных животных (группа1) признаки 
дисбиоза отсутствуют, у животных, кормленных не-ГМ соей (группа 2) признаки дисбиоза 
слабо развиты (I степень дисбиоза), а у тех, кормленных ГМ-соей, признаки дисбиоза явно 
выражены (II степень дисбиоза). Такое положение объяснилась незнакомостью ГМ-сои в 
организма крыс, низкой резистентностью обоих исследуемых штаммов микроорганизмов к 
факторам внешней среды. 
Ключевые слова: ГМО-соя, белые безпородные крысы, нормальная микрофлора, дисбиоз. 

 
КИРИШ. Йўғон ичак микрофлораси организмда турли биологик жараёнларда 

қатнашади. Йўғон ичак меъёрий микрофлораси турли зарарли омиллар таъсирида нормал 
микрофлора вакиллари сифатий ва миқдорий жиҳатдан мувозанати бузилиши билан 
тавсифланади ҳамда ичак дисбиози, деб номланади. Ичак дисбиозига олиб келувчи омилларга 
кўплаб физик, кимёвий ва биологик омилларни мисол қилиш мумкин. 

Бугунги кунда аҳолига юқори малакали тиббий ёрдам кўрсатиш, ген-
модификацияланган маҳсулотларнинг узоқ вақт давомида таъсир даражасини аниқлаш, озиқ-
овқат бўйича тиббий-биологик хавфсизликни таъминлаш бўйича кенг қамровли ишлар амалга 
оширилмоқда. Мамлакатимизда ва жаҳонда ген-модификацияланган (ГМ) маҳсулотларнинг 
одам организмига турлича таъсири борасида кўплаб илмий ишлар қилинган бўлиб, 
тадқиқотчилар фикрлари бу борада ҳар хил бўлмоқда, инсон организмигаген-
модификацияланган маҳсулотларнинг салбий таъсири йўқ, деган фикрлар билан бир қаторда, 
организмга бир қатор салбий таъсири исботлаб берилган илмий тадқиқот ишлар хам талайгина 
[2, 7, 9]. Мамлакатимизда салбий таъсири бор деган фикрларни тасдиқловчи илмий ишларга 
ГМ-маҳсулотнинг тажрибада иммун тизимига [1], жигар ва ошқозон ости безига [8], тимус ва 
талоққа [10] салбий таъсири исботлаб берилган, шунингдек гематологик, биокимёвий 
ўзгаришлар, мутаген ҳамда репродуктив фаолиятга [5, 6], суяк кўмиги ҳужайраларига [11] 
салбий таъсири борлиги кўрсатилган ишлар хам мавжуд. 

МАҚСАД: Юқоридагиларни ҳисобга олган ҳолда тадқиқот мақсади ген-
модификацияланган соянинг тажриба хайвонлари йўғон ичак меъёрий микрофлорасига 
таъсирини ўрганиш бўлди. 

МАТЕРИАЛ ВА УСУЛЛАР. Бунинг учун жами эркак жинсига мансуб 150-180 грамм 
вазндаги 90 та оқ зотсиз каламушлар тадқиқотга олинди ва улар 3 та гуруҳга ажратилди: 1-
гуруҳ - стандарт виварий рационида бўлган, ГМ-ли ёки ГМ-сиз соя билан боқилмаган интакт 
оқ зотсиз каламушлар (n=30); 2-гуруҳ - стандарт виварий рационига ГМ-сиз соя киритилган 
оқ зотсиз каламушлар (n=30); 3-гуруҳ - стандарт виварий рационига ГМ-соя билан боқилган 
оқ зотсиз каламушлар (n=30). 

Илмий тадқиқотда лаборатория ҳайвонлари билан ишлашнинг этик тамойиллари ва 
биологик хавфсизлик қоидаларига қатъий амал қилинди [5]. 

Оқ зотсиз каламушлар йўғон ичак массаси бактериологик лабораторияга етказилгач, 
бактериологик текширишлар натижасида тегишли озиқ муҳитлар (Блаурокк, СРМ-4 (МРС-4), 
Эндо, Сабуро муҳитлари, тухум-сариқли агар ва бошқалар) ёрдамида Bergy's Manual 
Systematic Bacteriology (1997) бўйича қуйидаги микроорганизмлар идентификация ва 
дифференциация қилинди: Bifidobacterium spp, Lactobacillus spp, Escherichia coli, Enterobacter 
spp, Proteus spp, Staphylococcus spp, Streptococcus spp, Candida spp. Авлодлараро ва турлараро 

идентификация «HiMedia» (Ҳиндистон) фирмаси озиқ муҳитларидан фойдаланган ҳолда 
бажарилди. 

Натижаларни статистик ишлаш анъанавий вариацион статистика усуллари ёрдамида 
амалга оширилди, тадқиқотларни ташкил этиш ва ўтказишда далилларга асосланган тиббиёт 
тамойилларига амал қилинди. 

НАТИЖАЛАР ВА УЛАРНИНГ МУҲОКАМАСИ. Ўрганилган 9 та йўғон ичак 
микрофлораси вакиллари бўлган микроорганизмлардан 7 тасида (77,78%) ишонарли 
ўзгаришлар аниқланган, шуни хам таъкидлаш жоизки, микроорганизмлар миқдорий 
кўрсаткичлари меъёрига нисбатан (1-гуруҳ) турлича йўналишларда ўзгарган (1-жадвал). 
Фақатгина Escherichia coli билан боғлиқ кўрсатгичлар ҳар иккала гуруҳда ишонарли 
ўзгармаган, Лактоза мусбат ва лактоза манфий Escherichia coli миқдорий кўрсаткичлари бир-
бирига яқин бўлган (Р˃0,05). 

Ўтказилган таҳлил шуни кўрсатганки, 2-гуруҳда (ГМ-сиз соя истеъмол қилган) назорат 
гуруҳига нисбатан миқдорий кўрсаткичлар ишонарли равишда камайиши йўғон ичак меъёрий 
индиген микрофлораси вакиллари орасида кузатилган. Bifidobacterium spp нинг камайиши 
1,28 мартани ташкил этган бўлса (Р˂0,05), Lactobacillus spp бўйича бу камайиш 1,53 марта 
бўлган (Р˂0,05). Бу ҳолат 2-гуруҳ лаборатория хайвонлари йўғон ичагида дисбиотик ҳолатга 
олиб келувчи жараёнлар бошланиб, бунинг биринчи белгиси эканлиги таъкидланган. 

1-жадвал 
ГМ-ли ва ГМ-сиз озиқ рационида бўлган оқ зотсиз каламушлар йўғон ичак 

микрофлораси миқдорий ҳолати, lg КХҚБ/мл 
 

Микроорганизмлар Назорат 
гуруҳи, n=30 

Таққослаш 
гуруҳи, n=30 

Асосий гуруҳ, n=30 

Bifidobacterium spp 5,10±0,2 4,00±0,1 2,10±0,1* ^ ↓ 
Lactobacillus spp 6,10±0,2 4,00±0,1 2,00±0,2* ^ ↓ 

Escherichia coli (лактоза “+”) 5,15±0,2 5,00±0,2 0    ↔ 
Escherichia coli (лактоза “-”) 0 0 5,30±0,3* ↑ 

Enterobacter spp 1,20±0,1 5,00±0,2 5,45±0,2* ^ ↑ 
Proteus spp 0,80±0,1 5,00±0,2 3,00±0,1* ^ ↑ 

Staphylococcus spp 4,10±0,1 5,00±0,2 6,15±0,2* ^ ↑ 
Streptococcus spp 6,30±0,3 4,00±0,2 4,30±0,2* ↓ 

Candida spp 3,60±0,1 7,00±0,1 7,00±0,4* ↑ 
Эслатма: *-1- ва 3-гуруҳлар орасидаги ишонарли фарқ белгиси; ^ - 2-ва 3-гуруҳлар 

орасидаги ишонарли фарқ белгиси; ↑, ↓ - ўзгаришлар йўналишлари; ↔ - ишонарли фарқ 
мавжуд эмас. 

 
Юқоридагига ўхшаш ҳолат Streptococcus spp бўйича хам кузатилган, унинг йўғон 

ичакдаги концентрацияси назорат гуруҳига нисбатан 1,58 мартага ишонарли камайган 
(Р˂0,05). Бу ҳолат хам дисбиотик жараён дебочаси сифатида талқин қилинган. Назорат 
гуруҳидан фарқли равишда 2-гуруҳда фақат битта ташқи таъсир воситаси (соя) борлигини 
хисобга олсак, бу ўзгаришлар унинг таъсирида эканлиги, ҳайвонлар организми учун бу 
нотаниш маҳсулот бўлганлиги сабабли ичак индиген микрофлораси миқдорий параметрлари 
пасайиши вақтинчалик ҳолат сифатида талқин этилган. 

Назорат гуруҳи лаборатория хайвонлари кўрсаткичларига нисбатан таққосланаётганда 
гуруҳ параметрларидаги миқдорий кўпайиш асосан энтеробактериялар ва коагулазамусбат 
коккларга тўғри келгани таъкидланган, уларнинг йўғон ичак факультатив микрофлорасига 
кириши, қулай шароитга тушганда патогенлик хусусиятини номоён қилишини ҳисобга олсак, 
ушбу биотопда индеген ва факультатив микроорганизмлар мувозанати бузилгани кузатилган. 
Чунончи, 2-гуруҳда миқдорий ошиш Enterobacteriaceae оиласи вакиллари Enterobacter spp ва 
Proteus spp да кузатилган – мос равишда 4,17 марта (Р˂0,001) ва 6,25 марта (Р˂0,001). Ушбу 
микроорганизмлар миқдорий ошиши йўғон ичакдаги дисбиоз жараёнларнинг бошланиши 
сифатида талқин этилган. 

Шунга ўхшаш натижа, аммо кам интенсивликда Staphylococcus spp бўйича хам 
кузатилган. Ушбу микроорганизм миқдорий пасайиши тенденцияси интенсивлиги 
грамманфий бактерияларга қараганда камроқ бўлган. Назорат (4,10±0,1 lg КХҚБ/мл) ва 
таққослаш (5,00±0,2 lg КХҚБ/мл) гуруҳлари орасидаги фарқ 1,58 мартани ташкил қилиб, 
интакт хайвонлар фойдасига бўлган (Р˂0,05). 

Илмий ишнинг кейинги босқичида стандарт виварий рационига ГМ-соя қўшилган оқ 
зотсиз каламушлар йўғон ичак микробиоценози миқдорий кўрсаткичларини солиштирма 
ўрганилган. 

Йўғон ичак микрофлорасини ташкил этувчи микроорганизмлар миқдорий 
кўрсаткичлари таҳлил этилганда, уларнинг барчасида гуруҳлараро тафовут борлиги 
аниқланган, ушбу фарқлар барча 9 та микроорганизмлар бўйича кузатилган. 

Энг чуқур миқдорий ўзгаришлар Bifidobacterium spp бўйича кузатилгани эътиборли 
ҳолат – мос равишда 2,10±0,1 lg КХҚБ/мл га (3-гуруҳ) қарши 5,10±0,2 lg КХҚБ/мл (1-гуруҳ), 
камайиш 2,43 мартани ташкил этган (Р˂0,001). Lactobacillus spp бўйича хам миқдорий 
кўрсатгичлар пасайиши тенденцияси ва интенсивлиги бифидобактериялар билан бир хил 
бўлган – мос равишда 2,00±0,2 lg КХҚБ/мл га (3-гуруҳ) қарши 6,10±0,2 lg КХҚБ/мл (1-гуруҳ) 
миқдорий камайиши ўртача 3,05 мартани ташкил қилган (Р˂0,001). Назорат гуруҳига нисбатан 
ГМ-соя билан боқилган гуруҳда индиген микрофлора вакилларининг 2,43-3,05 мартагача 
ишонарли пасайиши ушбу биотопда кечадиган дисбиотик жараёнлар бошланиши эканлиги 
аниқланган.  

Йўғон ичак меъёрий микрофлораси бошқа вакили бўлган Escherichia coli миқдорий 
кўрсаткичини ўрганишда бошқача манзарага гувоҳ бўлдик. Лактозани парчалаш қобилиятига 
эга, патогенмас ушбу грамманфий бактериялар назорат гуруҳида 5,15±0,2 lg КХҚБ/мл 
миқдорида ундириб олинган бўлса, 3-гуруҳга мансуб оқ зотсиз каламушлар йўғон ичагидан 
олинган биологик ашёдан улар унмаган. Аммо, лактозани парчалаш хусусиятини йўқотган, 
шунинг ҳисобига патогенлик қобилиятига эга бўлган Escherichia coli штаммлари 5,30±0,3 lg 
КХҚБ/мл миқдорида унгани ҳолда, назорат гуруҳида ушбу штаммларнинг умуман 
аниқланмаганлиги эътироф этилган. Бундай ҳолат ушбу биотопда ривожланаётган дисбиоз 
жараёнининг яна бир асосий белгиларидан биридир. 

Enterobacteriaceae оиласининг бошқа вакиллари бўлган Enterobacter spp ва Proteus spp 
лар миқдорий кўрсатгичлари меъёр чегараларидан юқори бўлган – мос равишда 5,45±0,2 lg 
КХҚБ/мл ва 3,00±0,1 lg КХҚБ/мл. Бу рақамлар меъёр чегараларидан (мос равишда 1,20±0,1 lg 
КХҚБ/мл ва 0,80±0,1 lg КХҚБ/мл) 4,54 ва 3,75 мартага ишонарли равишда кўплиги билан 
тавсифланган (Р˂0,001). Аниқланган бу кўриниш йўғон ичак дисбиотик жараёнлар 
шаклланишининг белгиси сифатида қаралган. 

 

 
1-расм. ГМ-соя билан боқилган ва боқилмаган лаборатория хайвонлари йўғон 

ичаги микрофлорасидаги ўзгаришлар даражаси кўрсаткичлари, марта (1. Bifidobacterium 

spp 2. Lactobacillus spp 3. Escherichia coli лактоза “+” 4. Streptococcus spp 5. Escherichia coli 
лактоза “-” 6. Enterobacter spp 7. Proteus spp 8. Staphylococcus spp 9. Candida spp). 

Грамманфий бактериялардаги юқорида келтирилган кескин ўзгаришлар граммусбат 
коккларда кузатилмаган, миқдорий кўрсаткичлар гуруҳлараро фарқ қилган бўлса ҳамки, 
ўзгаришлар интенсивлиги анча паст бўлган. Агар Staphylococcus spp 3-гуруҳда 1-гуруҳга 
нисбатан 1,50 марта ишонарли даражада ошган бўлса (мос равишда 6,15±0,2 lg КХҚБ/мл га 
қарши 4,10±0,1 lg КХҚБ/мл, Р˂0,05), Streptococcus spp бўйича тескари манзара гувоҳи 
бўлинган, яъни 3-гуруҳ кўрсатгичлари назорат гуруҳига нисбатан ишонарли даражада 1,47 
марта камайганлиги эътироф этилган - 4,30±0,2 lg КХҚБ/мл га қарши 6,30±0,3 lg КХҚБ/мл 
(Р˂0,05). 

ГМ-соя билан боқилган оқ зотсиз каламушлар йўғон ичагида Candida spp миқдори ГМ-
соя билан боқилмаган интакт оқ зотсиз каламушлар кўрсаткичларидан ишонарли юқори 
бўлган – мос равишда 7,00±0,4 lg КХҚБ/мл га қарши 3,60±0,1 lg КХҚБ/мл (1,94 мартага, 
Р˂0,001). 

Йўғон ичак меъёрий микрофлораси ҳолати, дисбиоз ривожланганлик даражаси, унинг 
чуқурлилигини белгилаш учун кўпчилик тадқиқотлар томонидан дисбиозни баҳолаш 
мезонлари яратилган ва амалий соғлиқни сақлашга тақдим этилган. Шу усуллар орасида энг 
мақбули ўзбекистонлик олимлар Гариб Ф.Ю., Адилов Ш.К. ва Нарбаева И.Э. лар томонидан 
1995 йилда тавсия этилган бўлиб, йўғон ичак микрофлораси ўзгаришлари 2 та даража билан 
баҳоланади. 

I-даражали дисбиозда ўзгаришлар фақат индиген гуруҳ вакиллари орасида кузатилади, 
Bifidobacterium spp ва Lactobacillus spp лактоза мусбат Escherichia coli га нисбатан камаяди, 
ичак дисфункцияси намоён бўлмайди. 

II-даражали дисбиозда индиген микроорганизмлар камайиши, факультатив шартли-
патоген микроорганизмлар миқдори ошиб кетиши, улар орасидаги мувозанат бузилиши, ичак 
дисфункцияси белгилари кўринади. 

Бу даражалар дисбактериоз индекси (ДИ) ёрдамида аниқланади: 
ДИ I= E.coli КХҚБ/г/ Индиген микроорганизмлар, КХҚБ/г <0,1; 
Ушбу тадқиқотлар давомида олинган натижалар қуйидагича бўлган: 
1-гуруҳда – 0,31<0,1 (ДИ I); 0,37<0,5 (ДИ II); 
2-гуруҳда – 0,38<0,1 (ДИ I); 0,77<0,5 (ДИ II); 
3-гуруҳда – 1,29<0,1 (ДИ I); 3,56<0,5 (ДИ II). 
Интакт лаборатория хайвонларида (1-гуруҳ) дисбиоз белгилари йўқ, ГМ-сиз соя билан 

боқилганларда (2-гуруҳ) дисбиоз белгилари заиф ривожланган (дисбиознинг I-даражаси), ГМ-
соя билан боқилганларда дисбиоз белгилари яққол намоён бўлган (дисбиознинг II-даражаси). 

ХУЛОСАЛАР. 
биринчидан, Bifidobacterium spp ва Lactobacillus spp кўрсаткичи ГМ-соя билан 

боқилган хайвонларда интакт каламушларга нисбатан 2,43 ва 3,05 мартага ишонарли 
камайган, ушбу ҳолат ГМ-соя таъсирида шаклланган дисбиознинг биринчи элементи 
сифатида талқин этилган; 

иккинчидан, ГМ-соя билан боқилган оқ зотсиз каламушларда, интактлардан фарқли 
равишда лактоза негатив Escherichia coli унган (интакт хайвонларда унмаган), шунга мос 
равишда лактоза мусбат Escherichia coli унмаган, интактларда бунинг тескариси бўлган. 
Лактоза негатив штаммлар униши, лактоза позитив штаммлар аниқланмагани йўғон ичак 
дисбиозининг иккинчи элементи эканлиги исботланган; 

учинчидан, асосий гуруҳда Enterobacter spp ва Proteus spp назорат гуруҳига нисбатан 
мос равишда 4,54 ва 3,75 мартага купайгани аниқланган, бу ҳолат йўғон ичак дисбиозининг 
учинчи элементи эканлиги исботланган; 

тўртинчидан, индиген микрофлора вакили патогенмас Streptococcus spp асосий гуруҳда 
интакт лаборатория хайвонларига нисбатан 1,47 мартагача ишонарли камайган бўлса, 
Staphylococcus spp миқдорий кўрсаткичи эса 1,50 мартагача ишонарли ошган. Бу гуруҳлараро 
номувофиқлик йўғон ичак дисбиозининг тўртинчи элементи сифатида талқин этилган; 

бешинчидан, Candida spp миқдорий кўрсаткиичи ГМ-соя билан боқилган оқ зотсиз 
каламушларда, ушбу маҳсулот билан боқилмаганларга нисбатан 1,94 мартагача ишонарли 
ошгани йўғон ичак дисбиозининг бешинчи элементи сифатида кўрсатиб берилган. 

